
Pou Piblikasyon Imedya: 13/06/2023 GOUVENE KATHY HOCHUL

GOUVENE HOCHUL ANONSE AGRANDISMAN PWOGRAM KONJE PARANTAL Kl
TOTALMAN PEYE K AP MENNEN NAN NASYON AN, KI KOUVRI PLIS PASE
150,000 ANPLWAYE ETA NEW YORK

Ako avek CSEA pral bay plis pase 52,000 anplwaye 12 semén konje parantal Ki
totalman peye

Si yo ratifye li, akd ak PEF ak UUP yo ta ofri 12 semeén konje parantal ki totalman
peye pou plis pase 88,000 anplwaye

Li apiye sou yon politik elaji ki gen plis pase 10,000 travaye eta ki pa reprezante
ase nan komansman ane sa a

Depatman Travay Eta New York la pral lanse tou kanpay sansibilizasyon sou
konje paténite nan tout Eta a

Gade egzanp videyo kanpay sansibilizasyon Depatman Travay la isit la

Gouvéneé Kathy Hochul te anonse jodi a agrandisman inisyativ New York la k ap
mennen nan nasyon an pou | ofri 12 semeén avantaj konje parantal ki totalman peye bay
plis pase 80 pousan nan mendev eta a, sa k ap akonpli angajman li nan Eta a. Kom yon
pati nan sipo kontinyel Gouvéene a pou travaye New York yo ak fanmi yo, chanjman
istorik sa a vle di ke majorite travayé Eta a yo pral gen akse ak avantaj enpotan sa a
pou premye fwa nan listwa Eta a.

"Nokenn moun pa ta dwe oblije chwazi ant yon chek ak pran swen nouvo bebe pa yo",
Gouveneé Hochul te deklare. "Nan Diskou sou Sitiyasyon Eta mwen an, mwen te
pwopoze yon pwopozisyon k ap mennen nan nasyon an pou ofri avantaj konje parantal
ki totalman peye pou anplwaye Eta New York yo — e jodi a n ap respekte pwomes sa
a. Le nou agrandi konje parantal ki totalman peye pou plis pase 80 pousan anplwaye
Eta yo, New York ap dirije atravé egzanp epi bay yon liy sipd enpotan pou fanmi k ap
travay di yo."

Jodi a, Gouvéneé a te anonse yon ako ak twa pi gwo sendika Eta yo pou elaji konje
parantal peye a. Gouvene a te anonse yon ako ki te siyen ak Asosyasyon Anplwaye
Sevis Sivil la, ki reprezante travaye Eta New York yo nan yon varyete wol, pou elaji

konje parantal peye pou plis pase 52,000 anplwaye. Gouvené a te anonse tou ako
kontra ki annatant ak Federasyon Anplwaye Piblik (Public Employees Federation, PEF)
la, ki reprezante anplwaye piblik ki gen tit pwofesyonél, syantifik ak teknik, ak United
University Professions, ki reprezante travaye yo nan edikasyon siperye, ki gen ladan
avantaj konje parantal ki totalman peye pou manm yo. Si yo ratifye li, travayé yo pral
elijib pou resevwa 12 semeén konje ki totalman peye pou itilize pou lyezon ak yon timoun
ki fek fet, yon timoun ki nan fanmi akey oswa yo adopte.

Malgre benefis pozitif byen dokimante konje paran peye pou sante maténél ak tibebe,
ansanm ak sekirite ekonomik fanmi ak retansyon mendev, Etazini se sel peyi deviope
nan mond lan san yon politik nasyonal konje parantal peye. Nouvo paran ak moun k ap
bay swen yo depann de dives kalite politik konje federal, eta ak lokal, anplis de nenpot
avantaj patwon yo sipote yo.

Gouvene Hochulpremyéman te anonse inisyativ sa a kom yon pati nan diskou sou
sitiyasyon Eta 2023 li a. Yon fwa ke kontra sendika yo ratifye, plis pase 140,000
anplwaye sendika pral rejwenn 10,000 anplwaye Eta New York ki pa reprezante ase yo
ki te vin elijib apre yon bilten politik an fevriye pa Gouvené Hochul. Biwo Relasyon
Anplwaye (Office of Employee Relations, OER) pral kontinye angaje rés sendika Eta yo
pou agrandi avantaj sa a bay anplwaye yo atrave negosyasyon kolektif.

Gouvene Hochul te anonse tou Depatman Travay (Department of Labor, DOL) Eta New
York pral devlope ak lanse yon kanpay sansibilizasyon sou konje paténite nan tout eta
a, jan Rapo Eka sou Sale ant Seks 2023 a rekomande. Kanpay la pral vize nomalize
konje patenite le li ogmante sansibilizasyon sou avantaj ki disponib pou nouvo ak fiti
papa yo epi mete aksan sou fason konje patenite ka gen yon enpak pozitif sou fanmi yo
ak sou pespektiv karyé ak salé fanm k ap travay yo.

Gade egzanp videyo kanpay sansibilizasyon konje patenite DOL la isit la.

New York ap mennen depi lontan nan avantaj konje parantal ak familyal, li te adopte
Ilwa Konje Familyal Peye (Paid Family Leave, PFL) nan tout eta a an 2016. An 2021,
Gouvene Hochul te siyen lejislasyon ki elaji lwa a pou enkli pran swen yon fre ak sé ki
malad grav.

Prezidan Asosyasyon Anplwaye Fonksyon Piblik la, Mary E. Sullivan, te

deklare, "Ako sa a rekonét ke nenpot moun ki gen opotinite pou vin yon paran swa
atrave akouchman, adopsyon oswa fanmi akey ta dwe gen dwa pase tan nan ranfose
lyen ant paran ak pitit san yo pa enkyete sou enpak ekonomik konje san peye. Konje
paran peye ap yon lot gwo avantaj pou manm sendika nou yo atrave Eta New York epi
nou rekonesan ke Gouvéné Hochul ap rete fidel ak angajman li pou fé sa rive. Pandan
ke anpil pati nan Etazini byen lwen deye Iot peyi konsénan politik konje familyal ak
parantal peye, New York te definitivman ffranchi yon etap nan bon direksyon an."

Prezidan Federasyon Anplwaye Piblik la, Wayne Spence, te deklare, "PEF
rekonesan anve Gouvéne a paske li te dako ajoute konje paran peye pou paran New

York k ap travay di nan kontra nou an. Nouvo avantaj sa a pral ede Eta a atire epi
kenbe pwofesyonel yo, paske yo konnen yo ka pase tan avek fanmi yo epi yo pa
enkyete pou ekilibre travay yo ak lavi lakay yo pandan premye mwa presye sa yo."

Prezidan Pwofesyon Inivésite Ini, Dokté Frederick E. Kowal, Ph.D., te

deklare, "Konje paran ki peye pral bay yon gwo ogmantasyon pou fanmi k ap travay yo,
sa ki pemeét yo pran swen nouvo pitit yo epi fé lyezon avek yo san yo pa enkyete yo pou
yo pedi salé yo pou yo rete lakay yo epi pou yo fe pati eksperyans majik sa a. Konje
parantal peye yo pral ede tire sa ki pi bon ak pi klere pou SUNY epi li pral yon zouti
retansyon pwisan ki pral kenbe manm talan devwe nou yo nan salklas nou yo, sou
kanpis nou yo ak nan lopital anseyman nou yo. Gouvene nou an konprann enpotans
konje parantal peye, epi nou remésye li paske li dirije efdo pou negosye nouvo
avantajenpotan sa a ak sendika eta yo."

Komisé Depatman Travay Eta New York la, Roberta Reardon, te deklare, "Lé yo
retire barye finansye yo epi asire tan pou fé lyezon ak tibebe ki fenk fet yo, agrandisman
pwogram konje parantal peye New York la pemét paran yo anbrase vwayaj transfomatif
sa a san yo pa sakrifye sekirite ekonomik yo. Etap solid sa a reyafime angajman
Gouvéné Hochul pran pou sipote paran k ap travay yo ak rekonét wol ki gen anpil valé
yo jwe nan fome avni nou an. Nou kanpe ini nan misyon nou pou konstwi yon sosyete
kote chak fanmi ka pwospere, epi avantaj sa a se yon gwo pwogré nan direksyon
vizyon sa a."

Michael Volforte, Direkté Biwo Relasyon Anplwaye Eta New York la, te

deklare, "Konje parantal ki peye pral fe yon diferans enpotan pou fanmi k ap travay yo
nan ede paran yo pran swen pitit yo san yo pa pe pedi yon chéek. Nan kad lidechip
Gouvene Hochul, mwen kontan deske nou te kapab pwolonje avantaj enpotan sa a bay
Iot anplwaye eta yo epi mwen espere travay ak patné sendikal nou yo pou nou pwolonje
konje paran ki konplétman peye nan mendév Eta New York la."

Komisé Fonksyon Piblik Eta New York la (New York State Department of Civil
Service), Timothy R. Hogues, te deklare, "Elaji konje parantal peye pou plis nan
mendev Eta New York la pral bay sipo ki nesesé pou fonksyoné piblik devwe nou yo
pandan y ap okipe pitit yo. Sa a make déenye etap Gouvéne Hochul ap pran pou ede
ranfose ak sipote mendev piblik la."

Senaté Eta a, Neil Breslin, te deklare, "Nouyoke k ap travay yo ta dwe santi yo an
sekirite le yo konnen yo ka pran swen yon nouvo manm fanmi san yo pa bezwen mete
solvabilite finansye yo an risk, epi agrandisman konje parantal peye pyonye sa a
pwolonje lapé nan lespri sa a pou plis pase 150,000 anplwaye eta k ap sévi kominote
nou yo chak jou. Mwen bat bravo pou Gouvene Hochul ak sendika anplwaye piblik nou
yo — CSEA, PEF, ak UUP — paske yo santre bezwen paran ak timoun yo nan ako
negosyasyon kolektif sa yo."

Ko-prezidan ak Ko-fondate A Better Balance lan, Sherry Leiwant, te deklare, "A
Better Balance fyé pou | mennen batay pou konje peye pou travayé yo nan tout peyi a



epi nou bat bravo pou agrandisman konje peye Gouvéné a pou travayée eta yo. Nou
espere travay ansanm pou asire ke New York kontinye rete yon lidé nan asire tout
travaye yo gen ase konje peye pou pwoteje sante yo ak sante fanmi yo."

HiH

